


Ychydig �ynyddoedd yn ol, ro’n i yn nh� Nain a Taid 
yn tyrchu drwy hen gês o �otogra�au o’r teulu, pan 
ddes i ar draws hen lun oedd wedi melynu braidd, yn 
blygion i gyd yn y corneli. Llun o hogyn bach oedd o, 
tua chwech neu saith oed, a hwnnw’n gwisgo dillad 
hen �asiwn, a’r olwg ar ei wyneb o fel petasai’n 
well ganddo fod yn cicio pêl yn rhywle na gorfod 
sefyll yn llonydd i gael tynnu ei lun. Fy Yncl Cled 
oedd yr hogyn bach yn y llun, ac mi benderfynais i 
’sgwennu stori, a’i wneud o’n brif gymeriad. Ychydig 
�ynyddoedd yn ddiweddarach, ac rydw i wedi cael 
blas mawr ar ’sgwennu nofelau, a diolch i hen lun 
mewn cas llychlyd y mae hynny! 

Rydw i wrth fy modd yn darllen, ac wedi gwneud 
hynny erioed. Pan o’n i’n hogan fach, roedd Mam yn arfer darllen i mi bob nos, a 
minnau’n arthio arni am ‘un bennod fach arall’ byth a hefyd! Ac yn wir i chi, rydw 
i’n dal i ddarllen bob nos.  Does ’na ddim byd ’run fath â fo, nag oes? Mae ’na hwyl 
i’w chael wrth wylio DVDs neu chwarae gêmau, ond does ’na ddim byd mor ddifyr 
ag ymgolli mewn llyfr, a’r delweddau yn eich pen chi cystal ag unrhyw rai y cewch 
chi ar sgrin.

Mae stori’n gallu codi calon hefyd, wyddoch chi, ac yn medru gwneud y sefyllfa 
fwya di�as yn sbort! Weithiau, pan fydda i eisiau mynd am dro a fy meibion eisiau 
aros adref, mi fyddwn ni’n creu stori am le bynnag ‘dan ni’n mynd am dro, ac wrth 
i ni gerdded, yn meddwl am y cymeriadau, a be ddigwyddodd iddyn nhw, a sut 
roedden nhw’n teimlo.  Mae pawb yn cael hwyl wedyn! 

Trwy’r Darlun
(Cyfres yr Onnen) £5.95

Bwyst�lod a Bwganod
(Cyfres yr Onnen) £5.95

Trwy’r Tonnau (Cyfres yr Onnen) £5.95 

Fel Aderyn  £7.95


